
KAPITULU 31
Espiritu Aat sira-nia Servisu

+

L igasaun entre mundu ne'ebé ita haree no mundu ne'ebé ita la

haree, Maromak nia anju sira-nia servisu, no espiritu aat sira-nia
servisu, Eskritura sira hatudu ho klaru, no sira kesi metin iha istoria
umanu, la bele haketak. Iha tendénsia ida ne'ebé boot ba beibeik atu
la fiar katak espiritu aat sira iha, maibé anju santu sira ne'ebé “servi
ba sira ne'ebé sei sai salvasaun nia erdeiru” (Ebreu 1:14) ema barak
konsidera fali nu'udar ema mate sira-nia espiritu. Maibé Eskritura
sira la'6s de'it hanorin katak anju sira iha, di'ak no aat, maibé f6 mos
prova ne'ebé la bele duvida katak sira la'd0s ema mate sira-nia espiritu
ne'ebé la iha isin.

Molok Maromak kria ema, anju sira iha ona; tanba bainhira
Maromak harii rai nia fundasaun, “dadeer nia fitun sira kanta
hamutuk, no Maromak nia oan sira hotu hakilar ho ksolok” Job 38:7.
Depois ema monu ba sala, Maromak haruka anju sira atu guarda ai-
moris nian, no ida ne'e akontese molok ema ida mate. Anju sira iha
natureza aas liu ema, tanba salmista dehan katak Maromak halo ema
“ki'ik liu uitoan duké anju sira” Salmu 8:5.

Eskritura f6 hatene ba ita kona-ba kriatura lalehan nian sira-nia
numeru, kbiit no gloria, kona-ba sira-nia ligasaun ho Maromak nia
ukun, no moés kona-ba sira-nia relasaun ho redensaun nia servisu.
“NAI prepara ona Ninia kadunan iha lalehan; no Ninia reinu ukun
buat hotu” No profeta dehan: “ha'u rona anju barak nia lian haleu
kadunan” Iha liurai sira-nia Liurai nia kuartu, sira hein—"anju sira,

” W

ne'ebé boot iha forsa”, “Ninia ministru sira, ne'ebé halo Ninia hakarak”,
“rona Ninia liafuan nia lian” Salmu 103:19-21; Apokalipse 5:11. Profeta
Daniel haree mensajeiru lalehan nian sira rihun sanulu vezes rihun
sanulu no rihun ba rihun. Apoéstolu Paulo deklara katak sira mak
“lubun ida ne'ebé labele sura” Daniel 7:10; Ebreu 12:22. Nu'udar
Maromak nia mensajeiru sira, sira sai ba hanesan “rai-lakan ida nia
nabilan” (Ezekiel 1:14), sira-nia gloria nabilan tebes, no sira semo lalais
tebes. Anju ne'ebé mosu iha Salvador nia rate, ninia oin “hanesan rai-
lakan, no ninia ropa mutin hanesan neve”, halo guarda sira nakdedar
tanba ta'uk nia, no sira “sai hanesan ema mate” Mateus 28:3, 4.
Bainhira Senakerib, ema Asiria ne'ebé foti-an, hamoe no ko'alia aat
hasoru Maromak, no ameasa atu halakon Israel, “akontese iha kalan
ne'eba, NAI nia anju sai ba, no oho iha Asiria sira-nia akampamentu
ema rihun atus ida ualu-nulu resin lima (185.000).” Anju ne'e “hakotu
mane forte brani hotu, no lider no kapitaun sira” iha Senakerib nia
ejérsitu. “Nune'e nia fila ho oin moe ba ninia rai rasik.” 2 Liurai 19:35; 2
Kronikas 32:21.

Maromak haruka anju sira ho misaun laran-luak nian ba Maromak
nia oan sira. Ba Abraao, ho promesa bensaun nian; ba Sodoma nia
odamatan, atu salva Lo, ema loos, husi ahi ne'ebé sei halakon sidade
ne'e; ba Elias, bainhira nia besik mate tanba kole no hamlaha iha rai-
fuik; ba Eliseu, ho kareta no kuda ahi nian ne'ebé haleu vila ki'ik
ne'ebé ninia inimigu sira taka nia; ba Daniel, bainhira nia buka
matenek husi Maromak iha liurai pagaun ida nia palasiu, ka bainhira
ema husik nia atu sai liaun sira-nia hahan; ba Pedro, ne'ebé hein mate
iha Herodes nia komarka; ba prizioneiru sira iha Filipe; ba Paulo no
ninia kompaneiru sira iha kalan anin-boot nian iha tasi; atu loke
Cornélio nia hanoin atu simu evanjelhu; atu haruka Pedro ho
salvasaun nia mensajen ba ema estranjeiru jentiu—nune'e anju santu

sira, iha tempu hotu, servi Maromak nia povu.

Maromak hatuur anju guarda ida ba Kristu nia tuir-na'in ida-idak.
Guarda lalehan nian sira ne'e proteje ema loos sira husi ida aat nia
kbiit. Satanads rasik rekofiese ida ne'e bainhira nia dehan: “Job
hamta'uk Maromak mamuk de'it ka? O la halo ona lutu ida haleu nia,
no haleu ninia uma, no haleu buat hotu ne'ebé nia iha iha sorin hotu
ka?” Job 1:9, 10. Dalan ne'ebé Maromak uza atu proteje Ninia povu,
salmista hatudu iha liafuan sira ne'e: “NAI nia anju halo akampamentu
haleu sira ne'ebé hamta'uk Nia, no salva sira” Salmu 34:7. Salvador
dehan, kona-ba ema sira ne'ebé fiar Nia: “Kuidadu atu imi keta
despreza ida husi ki'ik-oan sira ne'e; tanba Ha'u dehan ba imi: iha
lalehan sira-nia anju sira haree beibeik Ha'u-nia Aman nia oin’
Mateus 18:10. Anju sira ne'ebé Maromak hatuur atu servi Maromak nia
oan sira, iha tempu hotu bele tama iha Ninia oin.

Nune'e Maromak nia povu, ne'ebé hasoru nakukun nia prinsipe nia
kbiit lohi nian no ninia maldade ne'ebé nunka dukur, no ne'ebé halo
funu hasoru buat aat nia forsa hotu, hetan garantia katak anju lalehan
nian sira sei guarda sira la para. No garantia ida ne'e la'0s f6 la ho
nesesidade. Se Maromak f6 ba Ninia oan sira promesa grasa no
protesaun nian, ne'e tanba iha forsa aat sira ne'ebé boot atu hasoru—
forsa barak, ne'ebé deside ona no la kole, no la iha ema ida bele la
hatene ka la tau atensaun ba sira-nia maldade no kbiit no sei seguru
nafatin.

Espiritu aat sira, ne'ebé iha hahtt Maromak kria la ho sala, uluk
igual iha natureza, kbiit no gléria ho kriatura santu sira ne'ebé agora
sai Maromak nia mensajeiru. Maibé tanba sira monu ba sala, sira
halibur malu hamutuk atu hatin Maromak nia naran no atu halakon
ema. Sira hamutuk ho Satanas iha ninia revolta, no hamutuk ho nia
hetan duni sai husi lalehan, no durante tempu hotu ne'ebé tuir mai,
sira servisu hamutuk ho nia iha ninia funu hasoru Maromak nia
autoridade. Eskritura f6 hatene ba ita kona-ba sira-nia aliansa no
ukun, kona-ba sira-nia grau oioin, kona-ba sira-nia intelijénsia no

matenek-lohi, no kona-ba sira-nia planu aat hasoru ema nia dame no
ksolok.

Testamentu Tuan nia istoria ko'alia dala ruma kona-ba sira-nia
ezisténsia no servisu; maibé durante tempu ne'ebé Kristu iha rai mak
espiritu aat sira hatudu sira-nia kbiit ho dalan ne'ebé klaru liu. Kristu
mai ona atu haht planu ne'ebé Maromak halo ba ema nia redensaun,
no Satanas deside atu defende ninia direitu atu ukun mundu. Nia
hetan susesu ona atu hametin adorasaun ba idolu iha rai nia parte
hotu, se l1a'0s rai Palestina. Ba rai mesak ida ne'e ne'ebé seidauk rende
an tomak ba tentadoér nia ukun, Kristu mai atu habelar lalehan nia
naroman ba povu. Tha ne'e kbiit rua ne'ebé kontra malu buka atu sai
ukun-na'in. Jesus loke hela Ninia liman domin nian, konvida ema hotu
ne'ebé hakarak atu hetan perdaun no dame iha Nia. Nakukun nia
forsa sira haree katak sira la iha ukun ne'ebé la iha limite, no sira
komprende katak se Kristu nia misaun hetan susesu, sira-nia ukun
sei lakleur ramata. Satanas hirus makaas hanesan liaun ida ne'ebé
ema kesi ho korrente, no ho laran-aten-barani hatudu ninia kbiit ba
ema nia isin no moés ba sira-nia klamar.

Lia loos katak diabu sira hadau ema, Testamentu Foun hatudu ho
klaru. Ema sira ne'ebé hetan terus hanesan ne'e, la'6s de'it moras ho
moras ne'ebé mai husi kauza natural. Kristu komprende perfeitu buat
ne'ebé Nia hasoru, no Nia rekofiese espiritu aat sira-nia prezensa no
servisu direta.

Ezemplu ida ne'ebé klaru kona-ba sira-nia ntmeru, kbiit no
maldade, no mos kona-ba Kristu nia kbiit no laran-luak, Eskritura fo
iha istéria kona-ba ema rua ne'ebé diabu hadau iha Gadara no Kristu
kura sira. Ema bulak sira ne'ebé terus tebes ne'e, la simu kontrolu ida,
doko an, kabeen nafurin sai, hirus makaas, hakilar to'o ninia lian
nakonu iha fatin ne'e, kanek sira-nia an rasik, no f6 perigu ba ema
hotu ne'ebé hakbesik ba sira. Sira-nia isin ne'ebé raan sai no aat tiha
ona, no sira-nia hanoin ne'ebé lakon, hatudu buat ida ne'ebé halo

nakukun nia prinsipe kontente tebes. Diabu ida husi sira ne'ebé
kontrola ema terus-na'in sira deklara: “Ha'u-nia naran Batalhaun:
tanba ami barak” Marcos 5:9. Iha ejérsitu Romanu, batalhaun (lejiaun)
ida iha soldadu na'in rihun tolu to'o rihun lima. Satanas nia forsa sira
mos halibur iha grupu sira, no grupu ida ne'ebé diabu sira ne'e
pertense ba, la ki'ik liu batalhaun ida.

Bainhira Jesus haruka, espiritu aat sira sai husi sira-nia vitima, no
husik sira tuur ho kalma iha Salvador nia ain okos, maus, ho hanoin
di'ak no laran-mamar. Maibé Jesus husik diabu sira atu lori fahi lubun
ida ba tasi laran; no ba ema sira ne'ebé hela iha Gadara, lakon fahi sira
ne'e todan liu fali bensaun sira ne'ebé Kristu fo, no sira husu ba Kura-
na'in husi Maromak atu sai husi sira. Ida ne'e mak rezultadu ne'ebé
Satanas planu ona atu hetan. Hodi tau sira-nia lakon nia kulpa ba
Jesus, nia hamosu povu nia ta'uk egoista no taka sira atu rona Ninia
liafuan sira. Satanas duun nafatin kristaun sira nu'udar lakon,
infelisidade no terus nia kauza, duké husik repreensaun monu ba
fatin ne'ebé loos—ba nia rasik no ba ninia ajente sira.

Maibé Kristu nia planu sira la hetan hakotu. Nia husik espiritu aat
sira atu halakon fahi lubun ne'e nu'udar repreensaun ba judeu sira
ne'ebé hakiak animal foer sira ne'e atu hetan osan. Se Kristu la ka'it
diabu sira, sira sei soe ba tasi laran, la'és de'it fahi sira, maibé mos
sira-nia guarda no na'in sira. Guarda no na'in sira hotu salva de'it
tanba Ninia kbiit, ne'ebé Nia uza ho laran-luak atu salva sira. Liu tan,
Maromak husik akontesimentu ida ne'e atu dixipulu sira bele haree
Satanas nia kbiit kroat hasoru ema no animal. Salvador hakarak Ninia
tuir-na'in sira atu hatene inimigu ne'ebé sira sei hasoru, atu nune'e
sira labele hetan lohi no lakon tanba ninia planu sira. Ninia hakarak
moés katak ema iha rejiaun ne'eba haree Ninia kbiit atu hakotu
Satanas nia atan-kesi no hasai ninia prizioneiru sira. No maske Jesus
rasik sai husi ne'eba, ema sira ne'ebé Nia salva ho dalan hakfodak
ne'e, hela atu f6 sai sira-nia Benfeitor nia laran-luak.

Eskritura rejista mos ezemplu seluk ne'ebé hanesan. Feto Siro-
Fenisia nia oan feto hetan terus makaas tanba diabu ida, ne'ebé Jesus
duni sai ho Ninia liafuan. (Marcos 7:26-30.) Ema ida “ne'ebé diabu
hela iha nia, matan-delek, no monok” (Mateus 12:22); joven ida ne'ebé
iha espiritu ne'ebé halo nia monok, ne'ebé dala barak “soe nia ba ahi,
no ba bee laran, atu halakon nia” (Marcos 9:17-27); ema bulak ne'ebé
“iha diabu foer nia espiritu ida” (Lucas 4:33-36) halo terus, no estraga
loron Sabadu nia nonok iha sinagoga iha Kafarnaum—sira hotu hetan
kura husi Salvador ne'ebé laran-kmaan. lha besik ezemplu hotu,
Kristu ko'alia ba diabu nu'udar ida ne'ebé iha intelijénsia, haruka nia
sai husi ninia vitima no la bele halo terus ba nia tan. Ema sira ne'ebé
adora iha Kafarnaum, bainhira haree Ninia kbiit boot: “Sira hotu
hakfodak, no ko'alia ba malu, dehan: Liafuan saida mak ida ne'e!
Tanba ho autoridade no kbiit Nia haruka espiritu foer sira, no sira
sai” Lucas 4:36.

Ema sira ne'ebé diabu hadau baibain hetan terus boot; maibé iha
ezesaun ba ida ne'e. Atu hetan kbiit sobrenatural, ema balu simu
Satanas nia influénsia ho laran-di'ak. Ema sira ne'e, loos duni, la iha
funu ho diabu sira. Tha grupu ida ne'e mak ema sira ne'ebé iha
espiritu atu hatete buat ne'ebé sei akontese,—Simao Magu, Elimas
magiku, no feto-raan ne'ebé tuir Paulo no Silas iha Filipe.

La iha ema ida ne'ebé iha perigu boot liu husi espiritu aat sira-nia
influénsia, duké ema sira ne'ebé, maske Eskritura sira nia testemunu
direta no barak, nega diabu no ninia anju sira-nia ezisténsia no
servisu. Durante ita la hatene sira-nia lohi sira, sira iha vantajen
ne'ebé boot tebes, besik la bele hanoin; ema barak tuir sira-nia
sujestaun, maibé sira hanoin katak sira tuir sira-nia matenek rasik.
Tan ne'e, bainhira ita besik tempu nia rohan, bainhira Satanas sei
servisu ho kbiit boot liu atu lohi no halakon, nia habelar iha fatin hotu
fiar katak nia la iha. Ninia politika mak atu subar nia an no ninia dalan
servisu nian.

La iha buat ida ne'ebé lohi-na'in boot ta'uk liu duké ita sei hatene
ninia planu sira. Atu subar di'ak liu ninia karakter no objetivu loloos,
nia halo ema hatudu nia ho dalan ida ne'ebé hamosu de'it hamnasa ka
despreza. Nia kontente tebes bainhira ema pinta nia nu'udar buat ida
ne'ebé halo ema hamnasa ka halo ema nojo, ninia forma aat, balada
balun no ema balun. Nia kontente atu rona ninia naran ne'ebé ema
uza hodi halimar no hamnasa, husi ema sira ne'ebé hanoin katak sira
matenek no hatene buat barak.

Tanba nia subar an ho matenek perfeitu mak ema barak tebes
husu: “Kriatura hanesan ne'e iha duni ka?” Ne'e prova ida kona-ba
ninia susesu, katak teoria sira ne'ebé hatete katak Eskritura sira-nia
testemunu klaru liu mak bosok, ema simu iha fatin barak iha mundu
relijiozu. No tanba Satanas bele kontrola ho fasil liu ema sira ne'ebé la
hatene ninia influénsia, mak Maromak nia liafuan f6 ba ita ezemplu
barak tebes kona-ba ninia servisu aat, loke iha ita-nia oin ninia forsa
subar sira, no nune'e halo ita matan moris hasoru ninia ataka sira.

Satanas no ninia forsa sira-nia kbiit no maldade bele halo ita ta'uk
duni, se ita la bele hetan fatin subar no salvasaun iha ita-nia Redent6r
nia kbiit ne'ebé aas liu. Ita taka metin ita-nia uma ho xavi no fexadura
atu proteje ita-nia sasan no ita-nia moris husi ema aat sira; maibé ita
hanoin uitoan de'it kona-ba anju aat sira ne'ebé buka nafatin dalan
atu tama mai ita, no ita la iha dalan ida atu defende an, ho ita-nia
forsa rasik, hasoru sira-nia ataka. Se Maromak husik, sira bele halo
ita-nia hanoin konfuzaun, estraga no fo terus ba ita-nia isin, halakon
ita-nia sasan no ita-nia moris. Sira-nia ksolok uniku mak terus no
estragu. Aat tebes ema sira-nia kondisaun ne'ebé hasoru Maromak
nia ezijénsia no rende an ba Satanas nia tentasaun sira, to'o Maromak
entrega sira ba espiritu aat sira-nia kontrolu. Maibé ema sira ne'ebé
tuir Kristu seguru nafatin iha Ninia protesaun okos. Anju sira ne'ebé

forte liu, Maromak haruka husi lalehan atu proteje sira. Ida aat ne'e la
bele sobu guarda ne'ebé Maromak hatuur haleu Ninia povu.

